МАКСIМ  I МАГДАЛЕНА

Гэй, пайду ж я па вулiцы,

У тое поле за аколiцу.

Ля аколiцы i плот i гарод,

Завiваецца хмялiнушка.

Ты, хмялiнушка вясёлая,

Раскудравая хмялiнушка,

Загубiла буйну голаву,

Буйну голаву Максiмаву.

Магда, Магдачка,

Мая кветка-пралесачка!

Не кахацца мне, хлопцу, з табой,

З ваяводы старага дачкой.

Сёння з войтам цябе заручаюць,

Рушнiкi вынiмаюць.

То не траўка-павiлiка расплятаецца,

Наша вернае каханнiца канчаецца.

Ой, Максiм у карчомцы гуляе,

Ён гуляе – крыж прапiвае,

Ён гуляе – крыж прапiвае,

Да таварышчаў сваiх выгукае.

Пiва-мёд у карцы налiвай,

Каб лiлося аж за край, аж за край,

Песню гучную ямчэе завадзi
Ды цымбаламi падыгрывай!

Магда, Магдачка,

Мая зоранька ясная,

Маё сонейка прыкраснае.

Магда, Магдачка,

Ой, ад сонейка

Па зямлi цвяты расцвiтаюць

Ад яго ж яны i пасыхаюць,

Ой, ад сонейка…
